
SAHOLI SOG‘LIGI – MILLIY 

BOYLIKNING TARKIBI VA 
JAMIYAT TARAQQIYOTINING 

MUHIM SHARTIDIR

Djumabayeva Shaira Xalillayevna
I.f.f.d,	Ma’mun	universiteti	dotsenti

Annotatsiуa: Maqolada aholi sog‘ligini saqlash va uni mustahkamlash Konstitutsiyamizda va davlatimizning boshqa 
qonunchilik	hujjatlarida	o‘z	aksini	topgani,	aholi	sog‘ligini	muhofaza	qilishni	takomillashtirishda	milliy	qonunchilik	muhim	
o‘rin	tutishi,	aholini	malakali	tibbiy	xizmatlar	bilan	ta’minlashni	sifat	jihatidan	yangi	bosqichga	ko‘tarishning	asosiy	vazi
falari bayon etilgan. Shuningdek, O‘zbekistonda kasalxonalar va kasal o‘rinlari soni dinamikasidagi o‘zgarishlar, ambula
toriya	poliklinika	muassasalari	soni	va	uning	quvvatlari,	xususiy	kasalxonalar	va	uning	rivojlanishi,	aholining	shifokorlar	va	
hamshiralar	bilan	ta’minlanganlik	darajasi	statistik	ma’lumotlar	asosida	tahlil	etilgan	va	xulosalar	chiqarilgan.

Kalit so‘zlar:	aholi	sog‘ligi,	tibbiy	xizmat,	kasalxona,	kasal	o‘rinlari,	shifokor,	xamshira,	poliklinika,	xususiy,	sifat,	nisbatan,	
rivojlantirish, takomillashtirish.
Abstraсt:	The	article	emphasizes	that	 in	our	Constitution	and	other	 legislative	documents	of	our	state,	 the	opposite	 is	
reflected,	 in	strengthening	and	preserving	 the	health	of	 the	population.	National	 legislation	plays	an	 important	 role	 in	
enhancing	the	provision	of	health	care,	with	the	main	tasks	in	this	area	being	to	improve	the	quality	of	medical	services	
for	the	population	and	to	increase	the	availability	of	competent	medical	services.	In	addition,	based	on	statistical	data,	
changes	in	the	number	of	hospitals	and	outpatient	clinics	in	Uzbekistan,	as	well	as	their	capacities	and	the	development	
of	private	clinics,	the	level	of	population	provision	with	doctors	and	nurses,	have	been	analyzed	and	conclusions	drawn.

Keу	words:	public	health,	medical	service,	hospital,	hospital,	doctor,	nurse,	polyclinic,	private,	quality,	relatively,	develop
ment,	improvement.
Аннотация:	 Статья	 подчеркивает,	 что	 в	 нашей	 Конституции	 и	 других	 законодательных	 актах	 нашего	 государ
ства	обеспечивается	сохранение	здоровья	населения	и	его	укрепление.	Национальное	законодательство	играет	
важную	роль	в	совершенствовании	системы	охраны	здоровья,	определено,	что	основные	задачи	в	этой	области	
включают	улучшение	качества	медицинских	услуг	для	населения	и	повышение	доступности	компетентных	меди
цинских	услуг.	Кроме	того,	на	основе	статистических	данных	проанализированы	изменения	в	количестве	больниц	
и	медицинских	учреждений	амбулаторного	типа	в	Узбекистане,	а	также	их	мощности	и	развитие	частных	клиник,	
уровень	обеспеченности	населения	врачами	и	медсестрами,	и	сделаны	выводы.

Ключевые	слова:	здравоохранение,	медицинское	обслуживание,	больница,	больница,	врач,	медсестра,	поликли
ника,	частная,	качество,	относительно,	развитие,	улучшение.

K I R I S H
Aholi sog‘ligi milliy boylikning muhim tarkibiy qismi hisoblanib, uni muhofaza qilishni har tomonlama rivoj

lantirish jamiyat taraqqiyotining muhim shartidir. O‘zbekistonda aholi sog‘ligini saqlash va uni mustahkamlash 
Konstitutsiyamizda	va	davlatimizning	boshqa	qonunchilik	hujjatlarida	o‘z	aksini	topgan.	Yangi	tahrirdagi	O‘zbe-
kiston	Respublikasi	Konstitutsiyasining	48-moddasida	“Har	kim	sog‘ligini	saqlash	va	malakali	tibbiy	xizmatdan	
foydalanish	 huquqiga	 ega”ligi	 hamda	 “O‘zbekiston	 Respublikasi	 fuqarolari	 tibbiy	 yordamning	 kafolatlangan	
hajmini qonunda belgilangan tartibda davlat hisobidan olishga haqli” ekanligi belgilab qo‘yilgan1. Bularga, tez 
tibbiy yordam ko‘rsatish va kasallikning oldini olish, yuqumli kasalliklarga qarshi immunizatsiya va emlash ish
larini olib borish, ijtimoiy ahamiyatga ega bo‘lgan kasallarni davolash va bolalar, o‘smirlar, homilador ayollarga 
xizmat ko‘rsatish va h.k.lar kiradi. 

1	 Yangi	tahrirdagi	O‘zbekiston	Respublikasi	Konstitutsiyasi.	2023-yil	30-aprel.	https://lex.uz/docs/6445145	01.05.2023

M A V Z U G A  O I D  A D A B I Y O T L A R  S H A R H I
O‘zbekiston tibbiyot asbobuskunalari ishlab chiqaruvchilar va yetkazib beruvchilar uyushmasi raisi Otabek 

Jiyanboyev	mamlakatimizda	tibbiyot	tizimida	olib	borilayotgan	islohotlarga	uyushma	aʼzolari	hisoblangan	korxo-
nalar ham munosib hissa qo‘shib kelishayotgani, aholi salomatligini saqlash va tiklashda ular tomonidan ishlab 
chiqarilayotgan tibbiyot texnologiyalari va asbobuskunalarning ahamiyati katta ekani haqida to‘xtalib o‘tdi.

“Ayurveda”	qadimgi	hind	tibbiyotining	ensiklopediyasi	hisoblanib,	unda	inson	salomatligini	asrash	maqsa
dida	kun	tartibiga	rioya	qilish,	barvaqt	turish,	tishlarni	tozalash,	ovqatni	o	‘z	vaqtida	iste’mol	qilish,	suv	ichish	
rejimiga amal qilish, gimnastika mashg‘ulotlari bilan shug‘ullanish, uqalash, tana tozaligi, kiyinish, uyjoy sha
roitlari,	soch	va	soqol	oldirish	tartiblari	to‘g‘risidagi	tavsiyalar	berilgan.	Unda	ta’kidlanishicha,	aholining	umumiy	
salomatlik darajasi ortishi jamiyat rivojiga eng muhim asos bo‘lib xizmat qiladi.

O‘zbekistonlik	 psixolog	 olim	 R.Z.Gaynutdinov	 olib	 borgan	 ilmiy	 tadqiqot	 ishlari	 talabalarning	 tanlagan	
mutaxassisliklari	bo‘yicha	sport	tayyorgarligi	uchun	muhim	bo‘lgan	ba’zi	psixologik	xususiyatlarni	o‘rganishga	
qaratilgan	bo‘lib,	unda	talabalarning	mashg‘ulot	oldidan	va	sport	mahoratini	oshirish	bo‘yicha	o‘quv	yuklamala
rining	psixik	holatini	xarakterlovchi	ko‘rsatkichlariga	ta’siri	masalasi	tadqiq	qilingan.

T A D Q I Q O T  M E T O D O L O G I YA S I
	Tadqiqot	ishlari	jarayonida	kompleks	yondashuv,	qiyosiy	tahlil,	kuzatuv	va	statistik	ma’lumotlar	tahlil	usul

laridan foydalaniladi.

T A H L I L  V A  N A T I J A L A R
Aholi	sog‘ligini	saqlashning	barcha	jihatlari	1996	yil	29	avgustda	qabul	qilingan	O‘zbekiston	Respublikasi

ning	“Fuqarolar	sog‘lig‘ini	saqlash	to‘g‘risida”gi	qonunida2 to‘liq aks ettirilgan. Ushbu qonunning asosiy vazifalari 
va	prinsiplari	quyidagi	1	va	2-rasmlarda	o‘z	ifodasini	topgan.

1-rasm: Fuqarolar sog‘lig‘ini saqlash to‘g‘risidagi qonunchilikning asosiy vazifalari

Ta’kidlash	 kerakki,	 fuqarolar	 sog‘ligini	 saqlash	 to‘g‘risidagi	 ushbu	 qonun	 katta	 siyosiy,	 ijtimoiy,	 huquqiy	
ahamiyatga ega bo‘lgan yuridik hujjat hisoblanib, u O‘zbekistonning sog‘liqni saqlash sohasidagi hozirgi 
taraqqiyotini aks ettirgan holda, kelgusida fuqarolar sog‘lig‘ini saqlash, sog‘liqni saqlash tizimini rivojlantirish 
va	isloh	etishning	me’yoriy-huquqiy	asosi	bo‘lib	xizmat	qiladi.	Qabul	qilingan	qonun,	O‘zbekiston	Respublikasi	
Konstitutsiiyasida aks ettirilgan holatlarni hayotga tadbiq etishning o‘ziga xos amaliy vositasi hisoblanadi.

2	 O‘zbekiston	Respublikasining	"Fuqarolar	sog‘lig‘ini	saqlash	to‘g‘risida"gi	Qonuni.	29.08.1996-y.	265-I-son.

2-rasm: Fuqarolar sog‘lig‘ini saqlashning asosiy vazifalari

O‘zbekiston	Respublikasi	Prezidentining	“Sog‘liqni	saqlash	tizimini	tubdan	takomillashtirish	bo‘yicha	kom
pleks	 chora-tadbirlar	 to‘g‘risida”gi	 Farmoni	 bilan	 tasdiqlangan	 “2019-2025-yillarda	O‘zbekiston	Respublikasi	
sog‘liqni	saqlash	tizimini	rivojlantirish	konsepsiyasi”	sohani	rivojlantirishda	yangi	davrni	boshlab	berdi3. Ushbu 
konsepsiyada	belgilangan	ustuvor	vazifalarning	mazmun-mohiyati	quyidagilardan	iborat:

● sog‘liqni saqlash sohasida milliy qonunchilikni takomillashtirish;
● tibbiyot sohasida zamonaviy boshqaruv tizimini va hududlarda sog‘liqni saqlashni tashkil etishning 

“klaster” modelini shakllantirish;
● tibbiyot sohasini moliyalashtirish tizimini takomillashtirish;
●	 tibbiy	yordamning	samaradorligi,	sifati	va	ommabopligini	oshirish;
● onalik va bolalikni muhofaza qilish tizimini takomillashtirish;
● xususiy tibbiyot, davlatxususiy sheriklik mexanizmini va tibbiy turizmni rivojlantirish orqali investitsi

yalarni keng jalb etish;
● farmasevika tarmog‘ini jadal rivojlantirish;
● tibbiy kadrlar tayyorlash, qayta tayyorlash, malaka oshirishning samarali tizimini yaratish, tibbiyot fanini 

rivojlantirish.
Konsepsiyada	birlamchi	tibbiy	profilaktika	xizmatini	rivojlantirishga	ham	ustuvor	ahamiyat	berilgan.	Unga	

muvofiq,	tibbiy	profilaktika	va	kasalliklarni	erta	aniqlash	ishlarini	yangi	bosqichga	ko‘tarish,	shuningdek,	davo
lash va diagnostika standartlarini yangilash, dalillarga asoslangan tibbiyot tamoyillarini amaliyotga keng tatbiq 
etish, mikroxirurgiya, robot xirurgiyasi, nuklear tibbiyot, tibbiy genetika sohalaridagi jahon tibbiyotining eng 
so‘nggi	 yutuqlarini	mamlakatimiz	 tibbiyotiga	 joriy	etishga	asosiy	e’tibor	qaratilgan.	Bu	borada	 jahon	 tibbiyo
tining	ilg‘or	uslublaridan	samarali	foydalanilmoqda.	Xususan,	respublikada	birlamchi	tibbiy-sanitariya	yordami	
ko‘rsatishga	ixtisoslashtirilgan	qishloq	vrachlik	punktlari,	qishloq	oilaviy	poliklinikalari,	shahar	oilaviy	poliklini
kalari,	 tuman	va	shahar	markazlarida	ko‘p	 tarmoqli	markaziy	poliklinikalar	 tashkil	etilib,	ular	 faoliyati	zamon	
talabi	va	aholi	ehtiyojidan	kelib	chiqib	takomillashtirilmoqda.	Bu	yo‘nalishda	aholiga	eng	yaqin	bo‘g‘in	–	patronaj	
xizmati	yo‘lga	qo‘yilib,	uning	maqomi,	maqsadi	va	vazifasi	aniq	belgilandi.	Keyingi	yillarda	patronaj	xizmatini	
rivojlantirish, bu yo‘nalishda faoliyat yuritayotgan o‘rta tibbiyot xodimlarining malaka va mahoratini oshirish, 
patronaj	hamshiralarni	ish	jarayonida	zarur	bo‘ladigan	tibbiy	asbob-uskunalar	bilan	ta’minlashga	yo‘naltirilgan	
qator loyihalar amalga oshirilmoqda.

3	 O‘zbekiston	Respublikasi	Prezidentining	2018-yil	7-dekabrdagi	“O‘zbekiston	Respublikasining	sog‘liqni	saqlash	tizimini	rivojlantirish	
Konsepsiyasi	tug‘risida”gi	PF-5590-sonli	Farmoni.

O‘zbekiston	Respublikasi	Prezidentining	28-yanvar	2022-yildagi	PF-60-son	Farmoni	 bilan	 tasdiqlangan	
“2022-2026-yillarga	 mo‘ljallangan	 Yangi	 O‘zbekistonning	 taraqqiyot	 strategiyasi”da	 aholini	 malakali	 tibbiy	
xizmatlar	bilan	ta’minlashni	sifat	jihatidan	yangi	bosqichga	ko‘tarishning	quyidagi	vazifalari	belgilab	qo‘yildi4:

● ko‘rsatilayotgan tibbiy xizmatlarni aholiga yanada yaqinlashtirish va qulayligini oshirish maqsadida res
publika	hududlarida	tibbiyot	klasterlarini	tashkil	etish;

● aholiga ko‘rsatilayotgan tibbiy xizmat sifatini oshirish, byudjet mablag‘laridan samarali foydalanish, 
tibbiy xizmatlarni markazlashtirish va aholini tibbiy sug‘urtalash amaliyotini joriy qilish;

● tibbiy asbobuskunalarga texnik xizmat ko‘rsatish tizimini takomillashtirish;
● birlamchi tibbiysanitariya xizmatida aholiga malakali xizmat ko‘rsatish sifatini yaxshilash, sohaga ajra

tiladigan mablag‘larni oshirish;
●	 sanitariya-epidemiologik	 osoyishtalik	 va	 jamoat	 salomatligi	 xalqaro	 maqomga	 ega	 laboratoriyalarni	

tashkil etish;
● hududlarda birlamchi tibbiy xizmatni “bir qadam” tamoyili asosida tashkil etish;
●	 malakali	shifokorlarning	oylik	maoshlarini	bosqichma-bosqich	1000	AQSh	dollari	ekvivalentiga	yetka

zish;
● nogironligi bo‘lgan shaxslarni qo‘llabquvvatlashning samarali tizimini shakllantirish, ularning hayot 

sifati va darajasini oshirish va h.k.lar.
Xulosa qilib ayitganda, tibbiy xizmat sifatini oshirish va bemorlar huquqlarini muhofaza qilish, shuningdek, 

tibbiyot	 xodimlarining	 mas’uliyati	 hamda	 himoyalanganligini	 kuchaytirishga	 qaratilgan	 to‘g‘ridan-to‘g‘ri	 ta’sir	
qiluvchi qonunlarni qabul qilish orqali sog‘liqni saqlash tizimi takomillashtirilmoqda. Darhaqiqat, so‘nggi yil
larda O‘zbekiston hukumati malakali tibbiyot xodimlari, arzon dori vositalari va yangilangan infratuzilmadan 
keng	foydalanishini	ta’minlashga	qaratilgan	sog‘liqni	saqlash	sohasida	milliy	qonunchilikni	isloh	qilish	bo‘yicha	
keng	ko‘lamli	 dasturlarni	 amalga	oshirmoqda	va	sohada	 transformatsiya	 jarayoni	 ketmoqda.	Lekin,	 shunga	
qaramasdan,	sog‘liqni	saqlash	tizimida	ba’zi	kamchiliklar	mavjud.	Jumladan,	tibbiy	xizmatlardan	foydalanish
dagi tengsizlik, ayrim joylarda ko‘rsatiladigan xizmatlar sifati yetarli darajada emasligi hamda infeksion kasal
liklarning oldini olish va nazorat qilishning qoniqarli emasligi va h.k.lar.

Aholining	kasallanishi	yil	davomida	davolash-profilaktika	muassasasiga	murojaat	qilganda	yoki	profilaktik	
ko‘rikdan	o‘tayotganda	aniqlangan	(yoki	dispanser	kuzatuvi	ostiga	olingan)	ilk	bor	tashxis	qo‘yilgan	bemorlar	
soni bilan izohlanadi. Bemor bo‘lgan shaxs birinchi marotaba tibbiy xizmatning birinchi bo‘g‘iniga murojaat 
qiladi va umumiy amaliyot shifokoriga o‘zining sog‘lig‘i bilan bog‘liq muammolarini aytadi. Umumiy amaliyot 
shifokorining asosiy maqsadi har bir murojaat qilgan aholiga har tomonlama tibbiy yordam ko‘rsatishdir. 2022
yilda	 100000ta	 aholining	 kasalliklarga	 chalinish	 holati	 60582,4	 kishini	 tashkil	 etdi.	 Shuningdek,	 aholiga	 tez	
tibbiy	yordam	xizmati	tomonidan	jami	13712,5	nafar	bemorga	tez	tibbiy	yordami	ko‘rsatildi5.

Kechayu kunduz tibbiy yordam ko‘rsatuvchi, bemorlarni diagnostika, davolash va reabilitatsiya qilish uchun 
mo‘ljallangan,	professional	 tayyorlangan	amaliyotga	ega,	 kamida	bitta	 shifokori	mavjud	statsionar	davolash	
muassasasi tibbiy shifoxona hisoblanadi. 2022 yilda O‘zbekistonda tibbiy shifoxonalar soni 1328 tani tashkil 
etdi.	2010-2022-yillar	davomida	tibbiy	shifoxonalar	soni	170	taga	ko‘paydi.	Shuningdek,	ushbu	davr	orasida	
kasal	o‘rinlari	soni	27,3	ming	o‘ringa	ortdi.	10000	aholiga	to‘g‘ri	keladigan	kasal	o‘rinlari	soni	bu	darda	47,9	dan	
46,3	ga	tushdi	(1-jadval).

1-jadval: O‘zbekistonda kasalxonalar va kasal o‘rinlari soni dinamikasi6

2010-y. 2015-y. 2020-y. 2021-y. 2022-y.

Kasalxonalar soni, birlikda 1158 1071 1232 1281 1328

Kasal o‘rinlari soni (ming) 139,6 129,7 161,0 165,5 166,9

10000 aholiga nisbatan kasal o‘rinlari soni 47,9 41,1 46,6 46,9 46,3

Ambilatoria-poliklinika	muassasalariga	aholining	ushbu	muassasalarga	qatnab	yoki	shifokorlarning	uylarga	
tashrif	buyurishi	orqali	aholiga	davolash	profilaktika	yordamini	ko‘rsatuvchi	muassasalar	kiritiladi.	2023-yilning	
boshida	ambilatoria-poliklinika	muassasalari	soni	7010	tani	tashkil	etdi.	Ushbu	ko‘rsatkich	2010-yilga	nisbatan	
1017	taga	ko‘paydi.	2022-yilda	ambulatoriya	poliklinika	muassasalariga	bir	smenada	508	ming	kishi	qatnadi.	
Qatnovchilar	soni	2010-yil	ko‘rsatkichiga	nisbatan	120,2%ga	(85,5	ming	kishi)	ortgan	(2-jadval).

4	 O‘zbekiston	Respublikasi	Prezidentining	28.01.2022-yildagi	PF-60-son	Farmoni.
5	 O‘zbekiston	Respublikasining	ijtimoiy-iqtisodiy	holati	2022.	O‘zbekiston	Respublikasi	Davlat	statistika	qo‘mitasi.	Toshkent.	2023-y.
6	 O‘zbekiston	Respublikasi	yillik	statistik	to‘plami	2010-2022.	Goskomstat.

2010-y. 2015-y. 2021-y. 2022-y.

Ambulatoriya	poliklinika	muassasalari	soni 5993 6220 6676 7010

Ambulatoriya	poliklinika	muassasalari	quvvati	(1	smenada	qatnovlar	
soni, ming kishi) 422,5 407,0 461,3 508,0

Sog‘liqni saqlash sohasida sog‘lom raqobat muhitini shakllantirishda  xususiy sog‘liqni saqlash tizimi, dav
lat-xususiy	sherikligini	va	tibbiy	turizmni	rivojlantirish	orqali	investitsiyalarni	keng	jalb	etish	alohida	e’tibor	kasb	
etadi.	Chunki,	bu	boradagi	sa’y-harakatlar,	sohada	sog‘lom	raqobat	muhitini	shakllantirib,	aholini	yanada	sifatli	
va zamonaviy tibbiy xizmat bilan qamrab olish imkonini beradi.

Aholiga tibbiy xizmat ko‘rsatishni rivojlantirish va ularning sifatini oshirish maqsadida O‘zbekiston huku
mati	tibbiyotda	pullik	xizmat	ko‘rsatish	tarmog‘ining	o‘sishini	qo‘llab-quvvatlamoqda.	Natijada	tibbiyot	sohasini	
moliyaviy	jihatdan	ta’minlashning	yangi	mexanizmlari	yaratilmoqda.	Sohada	soliq	va	bojxona	imtiyozlari,	sub
sidiyalarni qamrab olgan qo‘llabquvvatlash tizimining joriy etilishi natijasida xususiy tibbiyot muassasalari soni 
yildan	yilga	ortib	bormoqda.	Sog‘liqni	saqlash	vaziri	matbuot	xizmati	ma’lumotlariga	ko‘ra,	2022-yil	O‘zbekis
tonda	xususiy	tibbiyot	muassasalarining	soni	7320	tani	tashkil	etdi.	Ulardan	50	tasi	xorijiy	mamlakatlar	bilan	
hamkorlikda ochilgan8. Yaqin yillargacha xususiy sektor ishtirokidagi tibbiyot muassasalarida sanoqli yo‘nal
ishlar bo‘yicha aholiga xizmat ko‘rsatilgan bo‘lsa, 2022yilda 129 turdagi tibbiy xizmatlari amalga oshirildi. Xusu
	siy	tibbiyot	muassasalarining	5823	tasi	(79,5%)	ambulator,	1497	tasi	(20,5%)	esa	statsionar	sharoitida	faoliyat	
yuritdi.	Ularda	16300	nafardan	ziyod	shifokorlar	va	24840	nafardan	ziyod	o‘rta	tibbiyot	xodimlari	faoliyat	ko‘rsat
dilar.	Eng	ko‘p	xususiy	tibbiyot	muassasalari	soni	Toshkent	shahrida	(1628	ta),	Andijon	(726	ta)	va	Toshkent	
(644	 ta)	 viloyatlarida	 joylashgan.	Bu	uch	hududga	 jami	 xususiy	 tibbiyot	muassasalarining	41%	 to‘g‘ri	 keldi.	
Statsionar shaklda faoliyat yuritayotgan xususiy shifoxonalarda 42 mingdan ziyod koyka mavjud(sanatoriylar 
bilan	birga).	Eng	ko‘p	koykalar	soni	Andijon	(6348	ta),	Namangan	(5880	ta)	hamda	Qashqadaryo	(4602	ta)	
viloyatlariga to‘g‘ri keldi.

2023-yil	1-yanvar	holatiga	ko‘ra,	bemorlar	yotib	davolanadigan	xususiy	kasalxonalar	soni	675	tani	tashkil	
etdi9.	2010-2022-yillarda	xususiy	kasalxonalar	soni	2	martaga	ko‘paydi.	Ya’ni	2010-yilda	325	tani	tashkil	etgan	
bo‘lsa,	2022-yilda	675	taga	yetdi	(3-rasm).

3-rasm: O‘zbekistonda xususiy kasalxonalar soni dinamikasi

2023-yil	 O‘zbekistonda	 doimiy	 aholi	 soni	 36,8	mln.	 kishiga	 yetdi	 va	 shu	 yil	 boshida	 100,5	ming	 nafar	
shifokorlar aholiga tibbiy xizmat ko‘rsatdilar. Agar bu ko‘rsatkichni sifat jihatidan tahlil etadigan bo‘lsak, har 
10000	 aholiga	 27,9	 nafar	 shifokor	 to‘g‘ri	 keldi.	 Afsuski,	 ushbu	 ko‘rsatkich	 2005-yilga	 nisbatan	 pasaygan.	
Umuman, bitta shifokorga to‘g‘ri kelgan aholi soni biz o‘rganayotgan vaqt ichida 340,1 nafardan 358,4 nafarga 
ko‘tarildi (3jadval). 

7	 O‘zbekiston	Respublikasi	yillik	statistik	to‘plami	2010-2022.	Goskomstat.
8	 https://daryo.uz/k/2022/05/03/
9 https://aniq.uz/yangiliklar/

3-jadval: O‘zbekistonda aholining shifokorlar bilan ta’minlanganlik darajasi10

2005-y. 2010-y. 2015-y. 2020-y. 2021-y. 2022-y.
Jami	shifokorlar	soni	(ming	kishi) 76,5 79,9 83,4 93,3 95,6 100,5
Bir shifokorga to‘g‘ri kelgan aholi soni 340,1 365,5 378,6 370,3 369,0 358,4
10000 aholiga to‘g‘ri keluvchi shifokorlar soni 29,3 27,4 26,4 27,0 27,1 27,9

Statistik	ma’lumotlar	tahliliga	ko‘ra,	O‘zbekistonda	xamshiralar	soni	ortib	bormoqda.	Xususan,	2022-yilda	
aholiga 382,8 ming nafar xamshiralar xizmat ko‘rsatdi. Bu ko‘rsatkich 2005yilga nisbatan 111,8 ming nafarga 
(141,2%)	ko‘paydi.	Shuningdek,	xar	10000	aholiga	to‘g‘ri	keluvchi	xamshiralar	soni	ham	ortdi.	Biz	tahlil	eta
yotgan	davrda	ularning	soni	103,0tadan	106,3	taga	ko‘tarildi.	Shu	bilan	birga	bitta	hamshiraga	to‘g‘ri	kelgan	
aholi	soni	96	nafardan	94,1	nafarga	tushdi	(5-jadval).	

4-jadval: O‘zbekistonda aholining xamshiralar bilan ta’minlanganlik darajasi11

2005-y. 2010-y. 2015-y. 2020-y. 2021-y. 2022-y.
Jami	hamshiralar	soni,	ming	kishi 271,0 310,2 336,4 369,9 372,5 382,8
Bitta hamshiraga to‘g‘ri kelgan aholi soni 96,0 93,9 93,8 93,4 94,7 94,1
10000 aholiga to‘g‘ri keluvchi xamshiralar soni 103,0 106,5 106,5 107,0 105,6 106,3

Xulosa qilib ayitganda sog‘liqni saqlash sohasida amalga oshirilayotgan islohotlar aholi salomatligini yax
shilash,	 uning	manfaati,	 turmush	 farovonligini	 ta’minlash,	 kasalliklarni	 kamaytirish,	 sog‘lom	 turmush	 tarzini	
qaror	toptirish,	aholining	o‘rtacha	umr	ko‘rish	davrini	uzaytirish,	sog‘lom	avlodni	dunyoga	keltirishga	qaratilgani	
bilan g‘oyat ahamiyatlidir.

Ayni shu maqsadlar asosida mamlakatimizda zamonaviy, xalqaro andozalar darajasidagi tibbiy xizmat 
tizimini	barpo	etish,	bu	sohada	olib	borilayotgan	islohotlarning	mazmun-mohiyatini	tashkil	etadi.

X U L O S A  V A  T A K L I F L A R
Sog‘liqni	saqlash	tizimini	takomillashtirishda	tibbiyot	tarmoqlarini	zamonaviy	tipdagi	yangi	texnika	va	tex

nologiyalar	bilan	jihozlantirish	va	zamonaviy	jihozlangan	bino,	inshootlarni	qurib	foydalanishga	topshirish	hamda	
yuqori	malakali	kadrlar	masalasi	va	sifatiga	alohida	e’tibor	qaratish	lozim.	Ma’lumki,	COVID-19	pandemiyasi	
sog‘liqni	saqlash	 tizimiga	kuchli	 ta’sir	ko‘rsatdi.	Pandemiya	davrida	shifoxonalardagi	 tibbiy	asbob-uskunalar,	
sanitariyagigienik holat zamon talablariga to‘liq javob bermadi. Natijada bemorlar sifatli, malakali hamda 
ixtisoslashgan	yordam	olish	uchun	bir	necha	bosqichlardan	o‘tishga	majbur	bo‘ldi.	Ba’zan	o‘z	vaqtida	 to‘g‘ri	
diagnoz qo‘yilmagani va malakali davolanmagani uchun bemorlarning ahvoli og‘irlashib, kasalligi surunkali tus 
olib	ba’zan	nogironlikka,	ba’zan	esa	bevaqt	o‘limga	olib	keldi.	Shuning	uchun	ham	sog‘liqni	saqlash	tizimining	
hozirgi	 ustuvor	 vazifalaridan	 biri	 pandemiyadan	 keyin	 ko‘rilayotgan	 chora-tadbirlar	 samaradorligini	 ta’min
lashdan iborat.

O‘zbekistonda aholi sog‘lig‘ini saqlash, sog‘liqni saqlash tizimini rivojlantirish mamlakatimizning o‘ziga xos 
sotsial-iqtisodiy,	 ijtimoiy-geografik,	demografik,	kasallanish,	sanitariya-epidemiologik	xususiyatlarini	e’tiborga	
olgan holda olib borilmoqda.

